
	1. ՀՀ արտաքին գործերի նախարարություն
	26.10.2023թ.

	
	№ 1111/56536-23

	«Հայաստանի Հանրապետության և Եվրասիական Զարգացման բանկի միջև Կայունացման և զարգացման եվրասիական հիմնադրամի միջոցներից ֆինանսական վարկ տրամադրելու մասին» համաձայնագրի նախագծով (Նախագիծ) նախատեսվում է Կայունացման և զարգացման Եվրասիական հիմնադրամի միջոցներից Հայաստանի Հանրապետությանը, ի դեմս ՀՀ ֆինանսների նախարարության, տրամադրել 100 մլն. ԱՄՆ դոլարի չափով ֆինանսական վարկ:
Նախագծով ամրագրվում է, որ ֆինանսական վարկի տրամադրման պայման է հանդիսանում ՀՀ ֆինանսների, ՀՀ էկոնոմիկայի, ՀՀ աշխատանքի և սոցիալական հարցերի նախարարությունների կողմից մշակված` տնտեսական քաղաքականության բարեփոխումների ցանկով նախատեսված միջոցառումների իրագործումը:
Վերոնշյալ պայմանը կատարելուց հետո ֆինանսական վարկի միջոցները կարող են օգտագործվել Հայաստանի Հանրապետության 2023 թվականի պետական բյուջեի մասին ՀՀ օրենքով կամ Հայաստանի Հանրապետության 2024 թվականի պետական բյուջեի մասին ՀՀ օրենքով հաստատված բյուջեի ծախսերի ֆինանսավորման համար՝ կախված հատկացման ժամկետներից:
Համաձայնագրի նախագծով նաև սահմանվում են վարկի տրամադրման պայման հանդիսացող միջոցառումների իրականացման մշտադիտարկման, գնահատման և աուդիտի կարգը, ֆինանսական վարկի տրամադրման, սպասարկման և մարման ընթացակարգերը և այլն:
Ընդհանուր առմամբ, Համաձայնագրի նախագիծը միտված է պետական բյուջեով նախատեսված պակասուրդի ֆինանսավորմանը, միաժամանակ նպաստելով ՀՀ կառավարության ծրագրի նպատակադրումներից բխող տնտեսական միջոցառումների իրականացմանը, որոնք իրենց հերթին միտված են ՀՀ տնտեսական աճի ներուժի ընդլայնմանը և աշխատանքի շուկայի արդյունավետության բարձրացմանը։
Հաշվի առնելով վերոգրյալը և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում  Հայաստանի Հանրապետության և Եվրասիական Զարգացման բանկի միջև Կայունացման և զարգացման եվրասիական հիմնադրամի միջոցներից ֆինանսական վարկ տրամադրելու մասին»  համաձայնագրի ստորագրումը։ 
 Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն։


	2. ՀՀ արդարադատության նախարարություն
	31.10.2023թ․

	
	№ /14.2.1/46436-2023

	  Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:  ։
	Ընդունվել է ի գիտություն։



	3. ՀՀ ֆինանսների նախարարություն
	

	
	

	Հայաստանի Հանրապետության (այսուհետ՝ Վարկառու) և Եվրասիական զարգացման բանկի միջև «Կայունացման և զարգացման եվրասիական հիմնադրամի միջոցներից ֆինանսական վարկի տրամադրման մասին» համաձայնագրի նախագծի (այսուհետ՝ Համաձայնագիր) համաձայն՝ վարկավորման պայմանները հետևյալն են 
· Վարկի գումար` 100 մլն ԱՄՆ դոլար,
· Վարկի մասհանման արժույթ՝ ԱՄՆ դոլար,
· Վարկային միջոցների մասհանման վերջնաժամկետ՝ 2024 թվականի դեկտեմբերի 31: Վարկը կարող է մասհանվել 2023 թվականին կամ 2024 թվականին՝ Համաձայնագիրն ուժի մեջ մտնելուն ուղղված ընթացակարգերն վարկառուի կողմից փաստացիորեն ավարտելուց կախված, 
· Վարկային միջոցների մասհանման եղանակ՝ գումարի միանվագ փոխանցում ՀՀ ֆինանսների նախարարության անունով ՀՀ կենտրոնական բանկում բացված արտարժութային հաշվին,
· Վարկի տոկոսադրույքը՝ ֆիքսված, 4% տարեկան
· Վարկի մարման ժամկետ՝ մինչև 20 տարի, որից արտոնյալը՝ մինչև 10 տարի՝ պայմանագրի ուժի մտնելուց հետո,
· Վարկի սպասարկման և մարման արժույթ՝ ԱՄՆ դոլար,
· Վարկի սպասարկման ամսաթվեր՝ վարկի ուժի մեջ մտնելուց հետո յուրաքանչյուր տարվա մարտի 15-ին և սեպտեմբերի 15-ին:
Այսպիսով՝ Վարկառուն պարտավորվում է վերոհիշյալ պայմաններով սպասարկել և մարել վարկը:

	Ընդունվել է ի գիտություն։



	4. ՀՀ էկոնոմիկայի նախարարություն
	09.11.2023թ․

	
	№ 09/21416-2023


	  Հայտնում ենք, որ ՀՀ էկոնոմիկայի նախարարությունը՝ Հայաստանի Հանրապետության և Եվրասիական Զարգացման բանկի միջև «Կայունացման և զարգացման եվրասիական հիմնադրամի միջոցներից ֆինանսական վարկ տրամադրելու մասին» համաձայնագրի նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն։


	5. ՀՀ աշխատանքի և սոցիալական հարցերի նախարարություն
	26.10.2023թ․

	
	№ ՆՄ/ԱՆՄ-1-3/26801-2023

	  Տեղեկացնում եմ, որ Հայաստանի Հանրապետության և Եվրասիական Զարգացման բանկի միջև «Կայունացման և զարգացման եվրասիական հիմնադրամի միջոցներից ֆինանսական վարկի տրամադրման մասին» համաձայնագրի նախագծի առնչությամբ ՀՀ աշխատանքի և սոցիալական հարցերի նախարարությունը դիտողություններ չունի։
	Ընդունվել է ի գիտություն։


	6. ՀՀ տարածքային կառավարման և ենթակառուցվածքների նախարարություն
	25.10.2023թ․

	
	№ ԳՍ//32762-2023

	  Հայտնում ենք, որ «Հայաստանի Հանրապետության և Եվրասիական Զարգացման բանկի միջև «Կայունացման և զարգացման եվրասիական հիմնադրամի միջոցներից ֆինանսական վարկի տրամադրման մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։

